
Proiektua: Etxenoi

Kokalekua: Plaza de las Mujeres

Egileak: AMA Architectural Office:
Jaime Gutiérrez eta Itziar Molinero
Miranda

Arkitektura berrinterpretatzen duen
erantzukizun kolektiboko ariketa  da
proiektua. Erreformak eta esku-hartzeak ‘fast-
fashion’ kontsumoarekin alderatzen ditu, eta
herritarrak proposatzen ditu aldaketetarako
eragile aktibo gisa. Etorkizun iraunkorrago
bat eraikitzea du ardatz nagusi.

Egunero, gure hirietako kaleetan zehar,
obra-edukiontziak ikusten ditugu, eraiste
hondarrekin,  altzari  zaharkituekin  eta
eraikuntza-materialarekin. Erreforma
horietako asko aldaketa estetikoen ondorio
dira eta ez gure etxeen egokitzapen
funtzionala. Altzari-konpainia handiek

Mugak/
Fronteras
Boundaries

markatutako aldaketak dira. Hori horrela,

produktuak urtaro bakoitzean aldatzen
dituzte “haute couture” jantziak balira
bezala, edo etxebizitza jakin batzuen “irudia
garbitzearen” ondorio dira, alokairuko online
atarietan erakargarriak izateko.

Pabiloiaren planteamendu teorikoa utopiaren
kontzeptuaren berrinterpretazio kritiko batean
oinarritzen da, Bienalaren antolakuntzak
proposatu duen bezala, baina beste ikuspegi
batetik jorratzen du. Utopia sortu zenetik,
egungo errealitateak agertoki alternatiboetara
— distopikoak, idealizatuak edo zuzenean irits
ezin daitezkeenak — eramatea ahalbidetzen

Prentsa dossierra

duen gailu kontzeptual gisa funtzionatu du.
Gure mugen edo asmoen ispilua da. Hala
ere, terminoaren ikuspegi abstraktu edo
eskuraezin bati atxiki beharrean, proposamen
honek aztertu nahi du zer gertatzen den
utopia urruneko nahikunde gisa ulertzeari utzi
eta posibilitate zehatza, bizigarria eta hurbila
bihurtzen denean.

Zentzu horretan, pabiloia nahita aldentzen
da kontzeptuaren irakurketa handinahi edo
teoriko batetik. Egunerokotasunean, etxekoan
eta ukigarrian zentratzearen garrantzia
azpimarratzen  du: gure  etxebizitzen
barnealdea.  Hurbilketa horren  bidez,

arkitektura publiko zabalago bati gerturatzeaz

gain, Dbizilekuaren etorkizunari  buruzko
eztabaida, eremu irisgarri eta urgentean
kokatu nahi da. Gure etxeen eraldaketa
utopikoa ez da jada keinu arkitektoniko
handietara mugatzen, baizik eta konponbide
iraunkorrak, moldagarriak eta biztanleen
benetako premia sentiberei irtenbideak
proposatzeko gaitasunean. Horrela, utopia ez
da birformulatzen helburu eskuraezin gisa,
baizik eta ahal den neurrian zuzenean esku
hartzen duen tresnan bilakatzen da.



Donostia /
San Sebastian

Arkitektura “brodatua’”

Proiektua: Levedad y denuncia: el
bordado como utopia en femenino

Kokalekua: Explanada de Alderdi
Eder

Egilea: Izaskun Chinchilla
Architects

Diseinuak brodatua berreskuratzen du,
historikoki emakumeen zaintzari eta artisau-
ekoizpenari lotutako tradizioa, eta arkitektura-
eta politika-tresnaren kategorian kokatzen
du. Bere planteamenduak, pentsamendu
utopikoan emakumezko egilerik ez egoteari
buruz hausnartzeaz gain, emakumezkoen
presentzia aldarrikatzen du hiri-eremuko
berdintasunaren, justiziaren eta sormenaren
aldeko borrokak sinbolizatzen dituen egitura
baten irudikapenaren bidez. Tradizioaren eta
berrikuntzaren, iraganaren eta etorkizunaren
arteko mugak “brodatzen” ditu proposamenak.
Ehun-egitura tenkatuak, forma kurbatu eta

arinekoak, bere azpian hainbat jarduera har
ditzake. Tentsio horrekin eta gardentasunarekin
jolasten  du topagune iragankor eta
sinboliko bat sortzeko. Brodatu tradizionala
3D inprimaketa teknologiarekin  uztartu
da, jasangarritasunarekin eta Bienalaren
helburuekin bat datorren ikuspegia.

“Proiektuak utopia azpimarratzen du ikuspegi
feministatik. Emakumeei lotutako praktika
tradizionalak, brodatua kasu, etorkizun
alternatiboak irudikatzeko eta eraikitzeko
bitarteko izan daitezkeenaren erakusle”,
nabarmendu dute.

Egiturak Gernikako Arbola, kaikuak eta

Kontxako baranda bezalako sinboloak
omendu nahi ditu. Aldi berean, herritarren
ametsak eta turistifikazioari, etxebizitzari,
desberdintasunei edo biodibertsitatearen
galerari buruzko hausnarketak biltzen dituzten
bastidoreak integratuta ditu. Espazio ireki,
malgu eta zirkular gisa pentsatua, aukera
ematen du elkarrekin brodatzeko; batzarrak,
proiekzioak edo eztabaidak hartzeko, eta
haurren zaintza kolektiboa egiteko. Pabilioia
material birziklatuz egina dago: itsasontzi-
belak eta itsasotik berreskuratutako
plastikoak.

Pieza bakoitza memoria- eta aldarrikapen-
euskarri bihurtzen da. Brodatzea istorioak
kontatzea da. Eraldatzea. Pabiloiak eskuzko
lanaren eta parte-hartzailearen balio politikoa
aldarrikatzen du, diskurtso bertikalen eta
irtenbide teknokratikoen aurrean. Ez du
paradisua bermatzen, baina hura eraikitzera
gonbidatzen  du.  Puntadaka-puntadaka.
Pixkanaka-pixkanaka. Hura josiz. Ikuspegi
arruntetik. Esku askotan ehundutako utopia
bat du erdigunean, beste hiri forma batzuk
irudikatzen dituena. Munduan elkarrekin
egoteko modu berriak sortzeko gaitasuna
duena.



Vitoria-
Gasteiz

Horma batek zatitua

Proiektua: Utopia: prohibido el
paso

Kokalekua: Andre Maria Zuriaren
plaza

Egilea: Sebastian Bayo Monjas

Hiriburu  arabarrak  espazio  publikoan
instalazio bat izango du lehen aldiz Mugak/
Bienalean.  Aukeratutako  proposamenak

“Utopia: prohibido el paso” du izena, eta
Sebastian Bayo arkitekto eta artistaren lana
da. Andre Maria Zuriaren plazan kokatuko da.
Are gehiago, proposamenak bitan zatituko
du espazio publikoa. Mundua zatitzen duten
oztopoei buruzko hausnarketa eragingo du.

Lau metroko altuera duen egurrezko egitura
baten bidez harresi bat eraikiko da. Utopiaren
kontzeptua bere paradoxatik jorratzen du.
Harresi bat eraikiko du horien berrorien
existentzia zalantzan jartzeko. Hala, proiektuak
plaza eraldatzen du, haren joan-etorria zailduz

eta ikuspegia mugatuz. Herritarren parte-
hartzea sustatzen duen esperientzia bat
proposatzen du, harresian nahi duten bezala
elkar-eragin ahal izatea bermatzen duena.

“Horma, mihise bat bezala pentsatua, publikoa
esku hartzera gonbidatzen du, adierazpen
kolektiboaren sinbolo bihurtuz. Igarobidea eta
atzean geratzen denaren ikuspegia eragozten
duen oztopo arkitektoniko batek harresiaren
beraren aurkako hausnarketa eta erreakzioa
eragin nahi du. lritziak adierazteko eta
azaltzeko bide bilakatzen du, eztabaidarako
eta bere probokazioa erregistratzeko bide.
Espazio publikoa eraldatzeaz gain, diskurtso
sozial eta kultural indartsua sortzen duen

arkitektura da, Mugak/ Bienalaren helburuekin
bat datorrena”, nabarmendu du sortzaileak.

Harresiak utopia eskuraezin baten sinbolo
gisa jokatzen du kanpoan (edo barruan)
geratzen direnentzat, eta beren nahiak
beste aldera proiektatzen dituzte. Mugak
eta desberdintasunak nagusi diren mundu
honetan, benetan bizi dugun utopiari buruzko
hausnarketa egitera gonbidatzen gaitu
proposamen honek.

Aldez aurretik eraitsitako horma bat berregiteak
iraganeko akatsak errepikatzeko etengabeko
gaitasunera  garamatza. Modernitatearen
bila ezabatu zena, gaur egun oztopo bisual

eta fisiko gisa berreraikitzen da eta, horrek,
deseroso sentiarazten gaitu, ekintza kritikoa
eragiteko deia egiten du.

Horrela, horma, diskurtso-euskarri bihurtzen
da, adierazpen- eta eztabaida-espazio irekia,
eta artistei, pentsalariei eta herritarrei dei
egiten die. Bokazio kritikoa duen instalazioak,
gure orainaren mugak eta bidegabekeriak
agerian uzten ditu.

Interbentzioa amaituta, panelak memoria
aktibo gisa gordeko dira, Berlingo harresiaren
zatiak bezala, oraindik interpelatzen duen
historia baten lekuko gisa.

Donostia /
San Sebastian

Urriak 9

Professor Lesley Lokko OBE,
Prentsaurrekoa

9 Euskadiko Arkitektura Institutua
/11.00

/

Irekiera ekitaldi ofiziala
eta Professor Lesley

. . Professor Lesley Lokko OBE
Lokko OBE-ren hitzaldia

Professor Lesley Lokko OBE Graduate School of Architecturen (Johan-
nesburg, Hegoafrika, 2015) eta African Futures Instituten (AFI) (Acra,
Ghana, 2021) sortzailea da. Erakunde horietatik abiatuta, diseinuaren eta
arkitekturaren irakaskuntzan eraldaketa sakona sustatu du Afrikako konti-
nentean. AFIk, bereziki, zalantzan jarri du Afrika historikoki mendebalde-
ko proiekzio utopikoko lurralde gisa erabili izana.

9 Kursaal jauregia / 18:00

Mugak/ Euskadiko Nazioarteko Arkitektura-
ren Bienalaren bosgarren edizioaren irekiera
ofiziala eta inaugurazio hitzaldia, edizio ho-
netako izen handietako baten eskutik: Lesley
Lokko. Ghanes-eskoziar arkitekto, irakasle eta
ekintzaileak emango dio hasiera Arku Atlan-
tikoko arkitektura-hitzordu nagusietako bati.
Era berean, goiz horretan bertan, Lokkok
prentsaurrekoa eskainiko du Euskadiko Arki-
tektura Institutuan.

2023ko Veneziako Bienaleko komisariotzan, Lokkok proposatu zuen Afri-
ka pentsamendu eta sormen globalaren eragile gisa kokatzea, logika ko-
lonial tradizionalak azpikoz gora jarriz. 2024an, Royal Institute of British
Architectsen (RIBA) Royal Gold Medal jaso zuen lehen emakume afri-
karra bilakatu zen, arkitekturako nazioarteko saririk ospetsuenetako bat.
Gainera, eskolak eta hitzaldiak eman ditu Afrika, Europa eta Amerikako
unibertsitateetan. Arkitekturari eta hirigintzari buruzko eztabaida garaiki-
dean eragin handienetakoa duen figuratzat hartzen da.

Donostia /
San Sebastian

Urriak 10

“Levedad y denuncia: el
bordado como utopia en

femenino”
Pabilioiaren inaugurazioa

Q Alderdi Eder / 11:00

Donostiako  esku-hartzea Alderdi  Ederreko
zabalgunean kokatuko da, udaletxearen ondoan,
aurreko Bienalean bezala. Oraingo honetan,
ordea, lzaskun Chinchilla Architects estudio
madrildarraren “Levedad y denuncia: el bordado
como utopia en femenino” izan da aukeratutako
proposamena.

Diseinuak  brodatua  berreskuratzen  du,
historikoki emakumeen zaintzari eta artisau-
ekoizpenari lotutako tradizioa, eta arkitektura-
eta politika-tresnaren kategorian kokatzen du.
Bere planteamenduak pentsamendu utopikoan
emakumezko egilerk ez egoteari buruz
hausnartzeaz gain, emakumezkoen presentzia
aldarrikatzen du hiri-eremuko berdintasunaren,
justiziaren eta sormenaren aldeko borrokak
sinbolizatzen dituen egitura baten irudikapenaren
bidez. Tradizioaren eta berrikuntzaren, iraganaren
eta etorkizunaren arteko mugak “brodatzen” ditu
proposamenak.

Mugak/
Fronteras

Urriak 15

Hurrengo Geltokia:

Amara - Easo
Erakusketaren inaugurazioa

@ Donostiako suhiltzaile-parke zaharraren
eraikina (Easo kalea 43) / 11:00

Mugak/ Euskadiko Nazioarteko Arkitektura
Bienalaren baitan, “Hurrengo geltokia:
Amara-Easo” erakusketak Playa de Vias
hirigintza lana aurkezten du. Esku-hartze
hau azken bi hamarkadatan Donostiako
erdialdean etxebizitza babestuaren hiri
plangintza handiena kontsideratu da.
Euskadiko Arkitektura Institutuak antolatzen
duen erakusketa honek, Eusko Jaurlaritzak,
Udalarekin  lankidetzan, HAPOa eremu
horretan  aldatzeko bultzatutako ideien
lehiaketa publikoan saritutako 5 proiektuak
erakusten ditu. Gainera, lehiaketaren bigarren
fasera pasa diren 3 estudioek bereaien
proposamenak aurkeztuko dituzte urriaren
25ean, 11:00etan, Euskadiko Arkitektura
Institutuaren egoitzan Donostian.

Urriak 16

Limina - CCP 30
Erakusketa

PRENTSAURREKOA
Q cChillida Leku / 11:30

INAUGURAZIOA
Q cChillida Leku / 13:00

Limina - CCP 30-k kultur aniztasunaren eta
trukearen garrantzia nabarmentzen du. Koen
Vanmechelen arte garaikidearen artista azpi-
marragarriena da; artea, zientzia, natura eta
gizartea gaiak uztartzen dituena. Horiei ema-
ten dien ikuspegi berritzaileagatik da ezagu-
na. Bere lanean identitateari, aniztasunari,
globalizazioari eta giza eskubideei buruzko
gaiak jorratzen ditu, iraganekoak zein gaur
egungoak. Hala, erakusketa honekin, ohiko
ibilbidea utzi eta museoko jende gutxi dabilen
eremuetan barneratzeko gonbita egiten dio
publikoari. Landaredia autonomia handiagoz
haziko den espazioetara. Gainera, artistak,
museoaren ekosistema artistikoa eraldatzen
du, bisitaria sormen prozesuaren parte bi-
lakatuta.

Premio Peha Ganchegui
a la Joven Arquitectura
Vasca 2025

SARI BANAKETA (ekitaldi pribatua)
ERAKUSKETA

@ Euskadiko Arkitektura Institutua
/ 19:00

Pefia Ganchegui Saria Euskal Arkitektura Gaztea
sariketaren bosgarren edizioko bost hautagai fi-
nalisten lanak barne hartzen ditu erakusketak:
AMA, Xabier Artola, Sara Enriquez (Lokuluxka),
Borja Martinez (Interplay) eta Mikel Ortiz de Eri-
be (Eitzen). Erakusketak Euskadiko Arkitektura
Institutuaren ataria izango du kokaleku. Sari-ba-
naketa eta inaugurazio ofiziala ekitaldi priba-
tuak izango dira. Erakusketak, aldiz, sarrera
irekia izango du bisitatu nahi duen pertsona
ororentzat, 2025eko urriaren 16tik azaroaren
30era. 2017an sortua, bi urtean behin banatzen
den sari honek, Euskal Herrian hamar urte baino
gutxiagoko esperientzia duten arkitektoak jart-
zen ditu balioan. Aitorpenak etorkizun handiko
arkitektoen ibilbide berriak bultzatu eta kultura
arkitektonikoa sustatu nahi ditu.

Donostia /
San Sebastian

Urriak 22

Solasaldia: Peter Cook
Hitzaldia

Q Antzoki Zaharra / 19:00

Mugak/

Sir Peter Cook

Sir Peter Cook ospe handiko pertsona da arkitektura globalean. Ezaguna da duen ikuspegi
ameslariagatik eta proiektu berritzaileen bidez diziplina eraldatzeko duen gaitasunagatik. Archi-
gram talde garrantzitsuaren sortzailea izan zen. Talde horren lan erradikalak RIBAren Urrezko
Errege Domina jasotzera eraman zuen 2002an. Cook sormenaren eta esperimentazioaren erre-
ferente izan da mende erdiz baino gehiagoz. Gainera, Londresko Arte Garaikidearen Institutuko
(ICA) eta Londresko University Collegeko Bartlett School of Architectureko zuzendaria izan da.
Arkitekto belaunaldi berrien prestakuntzan bere rola sendotu zuen. 2007an, Erresuma Batuko
Erreginak, Zaldun izendatu zuen, bere ibilbidea eta berrikuntza arkitektonikoari egindako ekar-
pena aitortzeko. Bere lanak nazioarteko ospea lortu zuen Grazeko (Austria) Kunsthaus Mu-
seoan. Lan horrek publiko zabalarengana hurbildu zuen. Ondoren, proiektu azpimarragarriak
garatu zituen, hala nola, Vienako Negozio eta Ekonomiako Unibertsitateko Zuzenbide Depar-
tamentuak eta Administrazio Zentraleko eraikinak, Australiako Abedian Arkitektura Eskola eta
Bournemoutheko Arte Unibertsitaterako Marrazketa eta Berrikuntza Eskolak. Azken hura izan
zen bere lehen lana Erresuma Batuan. Osakan, Nagoyan, Berlinen, Frankfurten eta Madrilen
ere lan egin du. Aldi berean, Cook, mundu osoko erakunde kulturaletan eragin handia duen
pertsona da. Gaur egun, bere estudioa proiektuak garatzen dabil Los Angelesen, Hego Korean
eta Ekialde Ertainean.

Azaroak 14

Zertarako dira Bienalak?
ltxiera

9 Euskadiko Arkitektura Institutua
/ 18:00

Arkitekturako  Bienalak  gizartean  sortzen
diren diskurtsoei  ikusgarritasuna emateko
bitartekariak dira. Egun kritikkotasunaren eta
ikusgarritasunaren, esperimentalaren eta
instituzionalaren arteko erronkari egin behar
diote aurre. Zalantzan jartzen da etorkizun
desberdinak imajina ditzaketen plataforma diren
edota kontsakrazio- eta merkatu-ekitaldi bihurtu
diren.

Mugak/ Euskadiko Nazioarteko Arkitekturaren
Bienalak tentsio horiei buruz eta Bienalek gaur
egungo testuinguru konplexuan duten zeregin
politiko eta  kulturalari  buruz hausnartzea
proposatzen du. Horretarako, arkitektura- eta
kultura-esparruko pertsona ospetsuak bilduko
ditu —Eva Franch, Ethel Baraona, lker Gil,
Fabrizio Gallanti eta José Angel Medina—. Marta
Rinconek moderatuko du mahaia. Topaketari
amaiera emateko, Urretabizkaia txarangak site-
specific performance bat eskainiko du.

13



Donostia /

San Sebastian

/ Jarduera aipagarri
gehiago

2025-10-10

/19:00
/La construccion de la ciudad,
tras la llegada al mundo de los
poetas
Santos Bregania, Félix Marafa
Hitzaldia /Conferencia /Lecture

@ EAI-IAE, Donostia

2025-10-14
/ Architecture without building
/16:00
Maushaus + No Man’s Land
Foundation
Lantegia /Taller /Workshop
9 Levedad y Denuncia
Pabilioia

2025-10-15
/16:00
/We make Cities - Donostia
Lugadero
Lantegia /Taller /Workshop

@ EAI-IAE, Donostia

Mugak/
Fronteras
Boundaries

2025-10-18

/12:30
/0ff Mugak/ Arquitecturas
invisibles: una conversacion
sobre el legado de Lilly Reich,
las autorias y las politicas del
reconocimiento
Laura Martinez de Guerefiu,
Andrés Lepik, Gilermo Zuaznabar,
Ula Iruretagoiena
Mahai-Ingurua /Mesa redonda /
Round table

@ EAI-IAE, Donostia

2025-10-18
/16:00
/lmaginar la ciudad. Taller sobre
arquitectura imposible
Aitziber Urtasun
Lantegia /Taller /Workshop
9 San Telmo Museoa
Donostia

2025-10-26
/Interespecies

/11:00
Fernando Cremades
Lantegia eta performance /
Taller y perfomance /Workshop &
performance

Q@ chillida Leku

2025-10-30
/Ciudades sin lugar, utopias
filmicas

/19:00
Carmen Mufumer, Daniele
Porretta
Hitzaldia /Conferencia /Lecture

9 Tabakalera, Donostia

2025-10-31

/19:00
/El laberinto del homo ludens:
la Nueva Babilonia de Constant
Juan Pro
Hitzaldia /Conferencia /Lecture

@ EAI-IAE, Donostia

2025-11-06 /2025-11-08
/21:00

/HAUSTURAK: Performance-

Instalacion audiovisual

inmersiva. Edorta Subijana,

Garazi Egiguren, J.Sasso

Performance

Q Iglesia de lesu, Donostia

Bilbao

Urriak 17

Etxenoi
Pabilioiaren inaugurazioa

¢ Emakumeen Plaza / 11:00

Bilbok Emakumeen plazan eraikiko du bere
proposamena, Abandoko geltokiaren parean.
Hautagaitza  irabazlea Jaime  Gutierrez
Armendariz eta ltziar Molinero Miranda (AMA
Architectural Office) bilbotarren “Etxenoi” izan
da. Proiektuak arkitektura berrinterpretatzen
du erantzukizun kolektiboko ariketa gisa.
Erreformak eta esku-hartzeak ‘fast-fashion’
kontsumoarekin alderatzen ditu, eta herritarrak
proposatzen ditu aldaketarako eragile aktibo
gisa etorkizun iraunkorrago baten bilaketan.

Alde horretatik, pabilioia nahita aldentzen
da kontzeptuaren irakurketa arranditsu edo
teorikoegi batetik, egunerokotasunean,
etxekoan eta ukigarrian zentratzeko: gure
etxebizitzen barrualdea. Hurbilketa honen
bidez, arkitektura publiko zabalago batengana
hurbiltzeaz gain, bizilekuaren etorkizunari
buruzko eztabaida eremu irisgarrian eta
urgentean kokatu nahi da.

Mugak/
Fronteras

Urriak 29

Otros Habitares
Hitzaldiak

@ Etxenoi Pabilioia / 11:00 y 18:00

Higiezinen espekulazioak, klima-larrialdiak eta
eraikitako parkearen hondatzeak markatutako
etxebizitza-krisi gero eta handiagoaren
aurrean, gaur egungo eta etorkizuneko
bizitzeko moduei buruzko hausnarketa
kritikoa egitea proposatzen duen topaketa
da “Otros Habitares”. Ikuspegi transdiziplinar
eta holistiko batetik, etxebizitza mihiztadura
material, sozial, kultural, ekologiko eta
afektibo gisa birplanteatzen duten proiektu,
ikerketa eta ekimenak biltzen ditu. Eremu
kalteberetako biziberritze esperientzia
instituzionalak, =~ HouseEurope!  bezalako
plataforma herritarrak, Kabian bezalako
berrikuntza eraikitzaileak eta etxebizitzaren
logika espekulatiboa zalantzan jartzen duten
proposamen artistiko edo konputazionalak
aurkeztuko  dira.  Topaketak jakintzak,
praktikak eta irudimenezkoak artikulatzea
bilatzen du, bizigarritasunaren marko berriak
irudikatzeko.

Urriak 31

Ez denborarik.

Ez espazioarik.
Solasaldia: Ramon Prat
eta Massimiliano Fuksas
Hitzaldia

9 Azkuna Zentroa / 12:00

Massimiliano Fuksas arkitekto italiarra, arkitek-
tura garaikidean eragin handiena izan duena,
izango da publikoari irekitako topaketa honen
protagonista. Eskala handiko eta karga sinbo-
liko handiko proiektuek markatutako nazioarte-
ko ibilbidea izanik, Fuksasek beti arakatu du
errealaren eta imajinazioaren, errealaren eta
utopikoaren arteko tentsioa.

Bere ibilbidean zehar hainbat sari eta aitorpen
jaso ditu. Arkitekturaren eta hiriaren etorkizu-
nari buruzko eztabaida globalean eragin han-
diko pertsona gisa finkatu da. Benetakoaren
eta imajinatutakoaren arteko elkargunean
kokatzen da bere praktika. Arkitekturak elkar-
bizitzarako, sormenerako eta eraldaketarako
aukerak nola ireki ditzakeen arakatzen du.

/ Jarduera aipagarri
gehiago

2025-10-18

/ Architecture without building
/11:00

Maushaus + No Man’s Land

Foundation

Lantegia /Taller /Workshop

/Interpretacién de la estructura
resultante del taller Architecture
without building

/12:30
Loty Negarti y Terri Florido
Performance

Q@ Etxenoi Pabilioia, Bilbao

2025-10-24
/10:00
/We make Cities - Bilbao
Lugadero
Lantegia /Taller /Workshop

@ IED Kunsthal Bilbao

2025-10-28

/19:00
/Oteiza y la ciudad inmavil.
Utopias del final del milenio
Emilio Varela, Carmina Dovale,
Santos Bregafia
Mahai-Ingurua /Mesa redonda /
Round table

9 Azkuna Zentroa

Vitoria-
Gasteiz

Urriak 23

Utopia: Prohibido el paso
Instalazioaren inaugurazioa

9 Andre Maria Zuriaren plaza / 11:00

Arabako hiriburuak, Mugak/ Bienalean barnean,
espazio publikoan instalazio bat izango du lehen
aldiz. Sebastian Bayo arkitekio eta artistaren
“Utopia: Prohibido el paso” izan da aukeratutako
proposamena, eta Andre Maria Zuriaren
plaza erdian kokatuko da. Bitan banatuko du
zabalgunea: mundua zatitzen duten oztopoen
inguruko hausnarketa eragingo duen harresia
bilakatuko da.

Hala, proiektuak, plaza enblematikoa
eraldatzen du, haren joan-etorria zailduz eta
ikuspegia mugatuz. Herritarren parte-hartzea
sustatzen duen esperientzia bat proposatzen
du, harresian nahi duten bezala elkar-eragin
ahal izango baitute. Harresia, horrela, euskarri
diskurtsibo bihurtzen da, adierazpenerako eta
eztabaidarako gune irekia. Artistei, pentsalariei
eta herritarrei dei egingo dien espazioa. Bokazio
kritikoa duen instalazioak, gure orainaren mugak
eta bidegabekeriak agerian utziko ditu.

Mugak/
Fronteras
Boundaries

Azaroak 6-7-8

Utopias en lo cotidiano: Exploraciéon urbana
de la hospitalidad de Vitoria-Gasteiz
Francesco Careri, Esperanza Marrodan, Javier Anton,
Asier Santas Torres

¢ Montehermoso Kulturunea / 09:30

Badira urte batzuk abegi ona denoi dagokigun gai garrantzitsu bihurtu dela. Gai horrek ez
du zerikusirik mugetako gaitzespenekin bakarrik, iristen direnak nola hartzen diren zehazten
duten politikekin edo zirkuitu instituzionaletatik kanpo harrera praktikatzen duten elkarte eta
herritarrekin. Gure kulturan ahaztutako dimentsio batekin du zerikusia, sakonenetik zalantzan
jartzen gaituena. Aurtengo Bienalak utopia du ardatz, agertoki desiragarrien bilaketa gisa
ulertuta, komunitatearen anaitasunezko dimentsio solidario hori gabe ulertu ezin dena. “Utopia
en lo cotidiano” workshopak utopiaren ideia horrekin lotura zuzena du. ltxaropen eta elkartasun
gunea da, eta egungo hiri-konplexutasunean ezkutatzen diren eguneroko anaitasun ezaugarri
horiek aurkitzea du helburu, askotan oharkabean pasatzen direnak gure bizitza garaikidearen
ezaugarri nagusi diren zarata, presa edo indibidualismo nagusi horren erdian. Workshopak
hiru zati ditu: lehena, teorikoa, utopiari, ibilbideari eta abegi onari buruzko saioekin. Gure
egunerokotasunean aurrera egiteko baliagarriizango dena. Bigarrena, esperientziari buruzkoa,
non parte-hartzaileak hirian zehar ibiliko diren abegi onaren bila. Eta, amaitzeko, hirugarren
ekitaldi parte-hartzaile bat, aurreko egunetan bildutako emaitzak eta bizipenak partekatzeko.

Prentsa dossierra

/ Jarduera
aipagarri gehiago

2025-10-25

/ Architecture without building
/11:00

Maushaus + No Man’s Land

Foundation

Lantegia /Taller /Workshop

/Interpretacion de la estructura
resultante del taller Architecture
without building
/12:30
Two Much Circus
Performance
9 Utopia: Prohibido el
paso, instalazioa, Vitoria-
Gasteiz

2025-10-31

/We make Cities - Vitoria
/10:00

Lugadero

Lantegia /Taller /Workshop

9 IDarte, Vitoria-Gasteiz

Antolatzailea / Organizador / Organiser

Erakunde kolaboratzaileak / Colaboradores institucionales
/ Institutional partners

Koordinatzaileak / Coordinadores / Coordinators

Kolaboratzaileak / Colaboradores / Partners

Mugak/
Fronteras

Boundaries Prentsa dossierra

Bazkide akademikoak / Socios académicos / Academic partners

===== = ARKITEKTURA

Universidad  Euskal Herrko |  TECNICA SUPERIOR
del Pais Vasco Unibertsitatea DE ARQUITECTURA

Arkitektura iragankorren babesleak / Patrocinadores de arquitecturas
efimeras / Sponsors of ephemeral architectures

iGuzzini  DVELAS®

Living saiLs

Eskerrak / Agradecimientos / Acknowledgement

African
FUKSAS Futures
Institute

Komisariotza eta erakusketa diseinua / Comisariado y diseiio expositivo

/ Commissary and exhibition design

urbanbat

arquitectura
urbanismo

2
88

Media Partners

METALOCUS FRAM3 designboorm’

Diseno
Interior

PRENTSA OROKORRA
Alba Diaz de Sarralde
prensa@bienalmugak.eus
659 59 35 62

PRENTSA ESPEZIALIZATUA
Inigo Expésito
comunicacion@bienalmugak.eus
647 27 98 26

@
mugakbienal
www
bienalmugak
eus



